
MUSTAQIL TA’LIMNI TASHKIL 
ETISHNING ASOSIY DIDAKTIK 
PRINSIPLARI

Yuldashev Shukrullo
Xalqaro Nordik universiteti doktaranti

Annotatsiya: Mazkur maqolada mustaqil ta’limni samarali tashkil etish uchun zarur bo‘lgan asosiy didaktik prinsiplarga 
e’tibor qaratilgan. Unda ta’lim jarayonida talabaning o‘zini-o‘zi rivojlantirishiga, mustaqil fikrlashiga hamda o‘quv motivat-
siyasini oshirishga xizmat qiluvchi prinsiplar tahlil etilgan. Shuningdek, xorijiy tajribalar asosida ta’limni shaxsga yo‘nalti-
rilgan va kompetensiyaviy yondashuv asosida tashkil etishning samarali usullari yoritilgan.

Kalit so‘zlar: mustaqil ta’lim, didaktik prinsiplar, ta’lim metodikasi, shaxsga yo‘naltirilgan yondashuv, kompetensiyaviy 
rivojlanish.
Abstract: This article focuses on the main didactic principles necessary for the effective organization of independent 
learning. It analyzes the principles that contribute to students’ self-development, independent thinking, and motivation in 
the learning process. Moreover, based on foreign experience, the article discusses effective methods of organizing edu-
cation through a learner-centered and competence-based approach.

Key words: independent learning, didactic principles, teaching methodology, learner-centered approach, competence 
development.
Аннотация: В данной статье рассматриваются основные дидактические принципы, необходимые для эффек-
тивной организации самостоятельного обучения. Анализируются принципы, способствующие саморазвитию сту-
дентов, формированию самостоятельного мышления и повышению мотивации к обучению. Кроме того, на основе 
зарубежного опыта освещаются эффективные методы организации обучения, основанные на личностно-ориен-
тированном и компетентностном подходах.

Ключевые слова: самостоятельное обучение, дидактические принципы, методика обучения, личностно-ориен-
тированный подход, развитие компетенций.

KIRISH
Zamonaviy ta’lim jarayoni shiddat bilan o‘zgarayotgan jamiyat ehtiyojlariga mos ravishda takomillashib 

bormoqda. Bugungi kunda ta’limning asosiy maqsadi – talabalarda mustaqil fikrlash, o‘zini o‘zi rivojlantirish, 
muammolarni mustaqil hal eta olish, ijodiy yondashuv va hayotiy kompetensiyalarni shakllantirishdan iborat. Bu 
esa ta’limda faollashtiruvchi usullarni, xususan, mustaqil ta’limni samarali tashkil etishni talab etadi. Mustaqil 
ta’lim nafaqat bilish faoliyatini faollashtiradi, balki shaxsiy mas’uliyat, tashabbuskorlik va o‘zini anglash kabi 
fazilatlarni ham rivojlantiradi. Mazkur jarayonni sifatli tashkil etishda didaktik prinsiplarning to‘g‘ri tanlanishi va 
qo‘llanilishi muhim ahamiyat kasb etadi.

Mustaqil ta’limni tashkil etish bugungi kunda nafaqat O‘zbekistonda, balki butun dunyoda ta’limni zamo
naviylashtirish hamda shaxsga yo‘naltirilgan o‘qitish tamoyillarining ajralmas qismi hisoblanadi. Oliy ta’lim 
muassasalarida o‘quv jarayonini kompetensiyaviy yondashuv asosida tashkil etishda talabalar mustaqilligini 
ta’minlash asosiy omilga aylanmoqda. Shu bois, mustaqil ta’limni tashkil etishda qo‘llaniladigan didaktik prin-
siplarni chuqur tahlil qilish, ularni ilmiy-nazariy va amaliy jihatdan asoslab berish dolzarb masalalardan biridir. 
Xususan, zamonaviy pedagogika bu borada yangicha yondashuv va texnologiyalarni ishlab chiqishni talab 
qilmoqda, bu esa mavzuni chuqur o‘rganishni zarur qiladi.

MAVZUGA OID ADABIYOTLAR SHARHI 
A. Bozorova va G. Sayfullayevalarning tadqiqotlariga ko‘ra, kredit-modul tizimida ikkita asosiy masalaga 

alohida e’tibor qaratiladi:

•	 talabalarning mustaqil ishlashini ta’minlash;

•	 talabalar bilimini reyting asosida baholash.

Kredit-modul tizimining asosiy vazifalari quyidagilardan iborat:

•	 o‘quv jarayonlarini modul asosida tashkil etish;

•	 bitta fan yoki kurs (kredit)ning qiymatini aniqlash;

•	 talabalar bilimini reyting ballari asosida baholash;

•	 talabalarga o‘z o‘quv rejasini individual tarzda tuzish imkoniyatini yaratish;

•	 ta’lim jarayonida mustaqil ta’lim olish ulushini oshirish;

•	 ta’lim dasturlarining moslashuvchanligini ta’minlash va mehnat bozoridagi talabdan kelib chiqib ularni 
o‘zgartirish imkonini berish.

O.A. Qo‘ysinovning fikricha, “mustaqil ta’lim olish maqsadini belgilash va uning o‘quvchilarda mustaqil 
bilim olish, mustaqil ishlash, ijodkorlik, egallangan bilimlarni amaliyotda qo‘llash hamda o‘z-o‘zini nazorat qilish 
ko‘nikmalarini shakllantirish orqali umumiy kasbiy rivojlanishni ta’minlashga asos bo‘ladi.”

N.A. Muslimovning ta’kidlashicha, “mustaqil ta’lim – bu bilimlarni o‘zlashtirish, tasavvurlarni rivojlanti-
rish, tushunchalar, ko‘nikma va malakalarni hosil qilishga qaratilgan o‘quv jarayonining subyektiv, maqsadga 
muvofiq, muntazam va mustaqil faoliyatini tashkil etishdir.”

Professorlar R.X. Jo‘rayev va S.T. Turg‘unovlar qayd etishicha, “mustaqil ta’lim – bu insonning o‘zi tanlagan 
vositalar hamda adabiyotlar yordamida ajdodlar tajribasini, fan va texnika yutuqlarini o‘rganishga yo‘naltirilgan 
shaxsiy harakatlar jarayonidir. Bunda insonning ichki dunyosi, his-tuyg‘ulari va mustaqil fikrlash qobiliyati asosiy 
o‘rin tutadi.”

Mustaqil ta’lim olishni tashkil etish uchun nafaqat muayyan kasb yoki faoliyat sohasiga qiziqish, balki shu 
faoliyat turiga layoqat ham zarur. Mustaqil ta’lim bevosita mustaqil fikrlash bilan uzviy bog‘liq bo‘lgani sababli, 
“mustaqil fikrlash – insonning o‘z oldida turgan muammolarni maqsad va vazifalarni belgilagan holda, o‘z bilimi 
va hayotiy tajribasiga tayanib, turli usul va vositalar yordamida mustaqil ravishda hal qilishdan iborat aqliy faoli-
yatdir.”

Pedagog olim N.A. Muslimovning “Kasb ta’limi o‘qituvchisini kasbiy shakllantirishning nazariy-metodik 
asoslari” mavzusidagi doktorlik dissertatsiyasida talabalarning mustaqil ta’lim olishiga alohida e’tibor qaratilgan. 
Unda talabalarning bilimlarni o‘zlashtirish jarayonida mustaqil ta’lim olish, ya’ni avtodidaktika (o‘z-o‘zini o‘qitish 
va avtonomlik) tamoyillari hamda tashkiliy-metodik shart-sharoitlar o‘rganilgan.

Z.U. Saidova va D.B. Sultanovalarning tadqiqotlariga ko‘ra, mustaqil o‘rganish sog‘lig‘ida muammolari 
mavjud, ish jadvali zich yoki yuqori iqtidorli o‘quvchi-talabalar uchun juda mos keladi. Ko‘pincha yuqori nati-
jalarga erishgan talabalarga darslarga qatnashmasdan mustaqil ta’lim olish imkoniyati beriladi. Mustaqil ta’lim 
o‘z-o‘zini o‘qitish va ilmiy izlanish ko‘nikmalarini rivojlantiradi hamda talabani mustaqil qaror qabul qilishga 
o‘rgatadi.

Z.Sh. Mirzayeva va V.B. Fayzievlarning izlanishlariga ko‘ra, mustaqil ta’lim – bu o‘quv dasturida belgil-
angan fanlardan o‘quvchi tomonidan o‘zlashtirilishi lozim bo‘lgan bilim, ko‘nikma va malakalarni shakllanti-
rish jarayonidir. U o‘qituvchi tavsiyasi asosida, sinfdan tashqari sharoitda amalga oshiriladi. O‘quvchilarning 
mustaqil ta’lim olish ko‘nikmalari – bu o‘quv adabiyotlari bilan mustaqil ishlash, amaliy topshiriqlarni bajarish 
hamda o‘z ishini himoya qila bilish malakalaridan iborat.

Mustaqil ishlarni bajarishning ijobiy jihatlari haqida V.I. Andriyanova, O.B. Berdiyeva, E.I. Zakinov, 
O‘.N.  Sultonova va S. Matjonovlarning tadqiqotlarida ham batafsil fikr yuritilgan. Ularning ishlarida o‘quv
chilarning og‘zaki va yozma ijodiy ishlarini tashkil etish, mustaqil fikrlashni shakllantirish va ijodiy tafakkurni 
rivojlantirish masalalari tahlil qilingan. Zero, ma’naviy barkamol avlodni shakllantirishda ijodiy ishlar va mustaqil 
faoliyat yuritish o‘z-o‘zidan erkin tafakkurni talab qiladi. Mustaqil fikri va o‘z nuqtai nazariga ega bo‘lmagan 
o‘quvchi ijodkor bo‘la olmaydi hamda mustaqil faoliyat yurita olmaydi.

Oliy ta’lim tizimida mustaqil ta’lim sifatini oshirish zamonaviy pedagogik, innovatsion va axborot texno
logiyalarni ta’lim jarayoniga tatbiq etish hamda ilg‘or ish tajribalarini ommalashtirishni taqozo etadi. Oliy ta’lim 
tizimidagi elektron ta’lim resurslarining asosiy vazifalari quyidagilardir:

•	 mustaqil ta’lim jarayonini yagona tizim asosida ishlab chiqish;

•	 mustaqil ta’limni tashkil etishda aniq maqsad va vazifalarni belgilash;

•	 mustaqil ta’lim mazmunini ishlab chiqish;

•	 ta’lim oluvchining erkin, mustaqil faoliyat yuritishi uchun shart-sharoit yaratish;

•	 o‘quvchilar faoliyatini nazorat qilish va baholashni tashkil etish;

•	 “Kadrlar tayyorlash milliy dasturi” maqsad va vazifalarini amalda ro‘yobga chiqarish;

•	 fan va texnika yutuqlarini yosh avlodga tezkor yetkazish.

T.R. Niyazmetovaning “O‘zbek tili va adabiyoti darslarida mustaqil ish bajarish uslubiyati” nomli dissertat
siyasida umumiy o‘rta ta’limda o‘quvchilarning mustaqil ishlarini tashkil etish yo‘llari va uning o‘quvchini faol-
lashtirishdagi ahamiyati haqida fikr yuritiladi. Garchi tadqiqotda mustaqil fikrlash masalasi asosiy o‘rinda 
bo‘lmasa-da, o‘quvchining mustaqil ishlash faoliyati tabiiy ravishda mustaqil mulohaza yuritishni talab etadi.

MAVZUGA OID ADABIYOTLAR SHARHI
A.Bozorova, G. Sayfullayevalarning tadqiqotlariga ko‘ra, kredit-modul tamoyilida ikkita asosiy masalaga 

ahamiyat beriladi:

•	 talabalarning mustaqil ishlashini ta’minlash; 

•	 talabalar bilimini reyting asosida baholash.

Kredit-modul tizimining asosiy vazifalari sifatida quyidagilar e’tirof etiladi: 

•	 o‘quv jarayonlarini modul asosida tashkil qilish; 

•	 bitta fan, kurs (kredit)ning qiymatini aniqlash; 

•	 talabalar bilimini reyting ball asosida baholash; 

•	 talabalarga o‘zlarining o‘quv rejalarini individual tarzda tuzishlariga imkon yaratish; 

•	 ta’lim jarayonida mustaqil ta’lim olishning ulushini oshirish; 

•	 ta’lim dasturlarining qulayligi va mehnat bozorida mutaxassisga qo‘yilgan talabdan kelib chiqib o‘zgartirish 
mumkinligi.

O.A. Qo‘ysinovning fikriga ko‘ra, “mustaqil ta’lim olish maqsadini belgilash va uning o‘quvchilarda mustaqil 
bilim olish, mustaqil ishlash, ijodkorlik, egallagan bilimlarni amaliyotda qo‘llash, o‘z-o‘zini nazorat qilish ko‘nikma 
va imkoniyatlarini shakllantirish umumiy kasbiy rivojlanishni ta’minlashga asos bo‘ladi”.

N.A. Muslimovning fikricha, “mustaqil ta’lim – bilimlarni o‘zlashtirish, tasavvurlarini rivojlantirish tushuncha-
lari, ko‘nikma va malakalarini hosil qilish bo‘yicha o‘quv jarayonining subyektiv maqsadga muvofiq, muntazam, 
mustaqil hamda avtonom faoliyatni tashkil etish demakdir”.

Professorlar R.X. Djurayev va S.T. Turg‘unovlarning qayd etishicha, “mustaqil ta’lim –bu insonning o‘zi 
tanlagan vositalar hamda adabiyotlar yordamida ajdodlar tajribasini, fan va texnika yutuqlarini o‘rganishga 
yo‘naltirilgan shaxsiy harakatlar jarayoni. Bunda insonning ichki dunyosi, his-tuyg‘ulari, mustaqil fikrlash qobili-
yati asosiy ro‘l o‘ynaydi”. “Mustaqil ta’lim olishni tashkil etish uchun nafaqat muayyan kasbga yoki faoliyat 
sohasiga qiziqish, balki ushbu faoliyat turiga layoqatning mavjud bo‘lishi ham talab etiladi”. Mustaqil ta’lim bevo-
sita mustaqil fikrlash bilan uzviy bog‘liqligi sababli unga berilgan ta’rifni ham keltirib o‘tish maqsadga muvofiq: 
“Mustaqil fikrlash – insonning o‘z oldida turgan muammolarni maqsad va vazifalarini belgilagan holda o‘z bilimi 
va hayotiy tajribalariga tayanib, turli yo‘l, usul, vositalar yordamida, o‘zining intellektual imkoniyatlari darajasida 
mustaqil ravishda hal qilishdan iborat bo‘lgan aqliy faoliyatidir”.

Pedagog olim N.A. Muslimovning “Kasb ta’limi o‘qituvchisini kasbiy shakllantirishning nazariy-metodik 
asoslari” mavzusidagi doktorlik dissertatsiyasida talabalarning mustaqil ta’lim olishiga alohida e’tibor qaratilgan. 
Unda talabalar tomonidan bilimlarni o‘zlashtirishda mustaqil ta’lim olish, ya’ni avtodidaktika (avtodidakti-
ka–o‘z-o‘zini o‘qitish va avtonomlik) tamoyillari hamda tashkiliy–metodik shartlari o‘rganilgan. 

Z.U. Saidova, D.B. Sultanovalarning tadqiqotlariga ko‘ra, mustaqil o‘rganish sog‘lig‘i bilan bog‘liq muammo-
lari mavjud bo‘lgan, intensiv ish jadvali yoki iqtidorli akademik qobiliyatlari bo‘lgan o‘quvchi talabalar uchun juda 
mos keladi. Ko‘pincha, yuqori natijalarga erishgan talabalarga darsga bormasdan o‘rganishlari uchun mustaqil 
ta’lim olish taklif etiladi. Mustaqil ta’lim o‘z-o‘zini o‘rganish hamda mustaqil ilmiy faoliyat bilan shug‘ullanish 
uchun foydalidir, shuningdek, talabaga mustaqil bo‘lishga imkon beradi.

Z.Sh. Mirzayeva hamda V.B. Fayzievlarning izlanishlariga ko‘ra, Mustaqil ta’lim – muayyan fandan o‘quv 
dasturida belgilangan hamda o‘quvchi tomonidan o‘zlashtirilishi lozim bo‘lgan bilim, ko‘nikma va malaka 
shakllantirishni, o‘zlashtirish darajasini amalga oshiriladigan ta`lim shakllaridan bo‘lib, o‘qituvchi maslahati 
va tavsiyalari, bilimlar taqsimotiga tayyorgarligi asosida sinfdan tashqarida bajariladi. o‘quvchilarning o‘quv 
ijodiy tayyorgarlik tizimida mutaxassislik, ixtisoslik yoki umumkasbiy o‘quv fanlaridan chuqur bilim va malaka-
larga ega bo‘lishda mustaqil ta’lim olish ko‘nikmalarining shakllanganligi asosiy rol o‘ynaydi. Mustaqil ta’lim 
olish ko‘nikmalariga ularning o‘quv adabiyotlari bilan mustaqil ishlash, mustaqil amaliy topshiriqlarni bajarish 
va bajargan mustaqil topshiriqni mas’ul o‘qituvchi va guruh o‘quvchilari oldida himoya qila bilish kabi bilim va 
malakalari kiradi.

Mustaqil ishlarni bajarish va mustaqil ta’limning ijobiy xususiyatlari olimlardan: V.I. Andriyanovaning 
o‘zbek maktablarining 5-6 sinflarida rus tili darsida mustaqil ish bajarishni o‘rgatish, O.B. Berdiyeva geometriya 
ta’limida o‘quvchilarning mustaqil ishlash ko‘nikma va malakalarini shakllantirish metodikasi, E.I. Zakinovning 
6–8 sinflarda mustaqil ishlarni tashkil qilishning pedogogik asoslari, O‘.N. Sultonova fizikadan o‘quvchilarning 
mustaqil o‘quv faoliyatini tashkil etish metodikasi, Pedagog olim S. Matjonovning tadqiqot ishi o‘quvchilarning 
mustaqil ishlarini tashkil etishga bag‘ishlangan bo‘lib, unda darslarda o‘quvchilarning og‘zaki va yozma ijodiy 
ishlarini tashkil etish masalalari tadqiq qilingan. Zero, ma’naviy barkamol avlodni shakllantirishda ijodiy ishlar 
va mustaqil faoliyat yuritish o‘z-o‘zidan erkin tafakkurni talab qiladi. Mustaqil tafakkuri, o‘z nuqtai nazariga ega 
bo‘lmagan o‘quvchi ijodkor bo‘la olmaydi, mustaqil faoliyat yurita olmaydi.

Barcha oliy ta’lim tizimida mustaqil ta’lim sifatini oshirish zamonaviy pedagogik, innovatsion va axborot 
texnologiyalarni ta’lim jarayoniga tatbiq etish, ilg‘or ish tajribalarini ommalashtirishni taqozo etadi. Oliy ta’lim 
tizimida elektron ta’lim resurslarning asosiy vazifalari: 

•	 mustaqil ta’lim jarayonini umumiy, yaxlit ishlab chiqish; 

•	 mustaqil ta’limni tashkil etish jarayonida hal etilishi lozim bo‘lgan aniq maqsad va vazifalarni belgilash; 

•	 mustaqil ta’limni tashkil etish jarayoni mazmunini ishlab chiqish; 

•	 mustaqil ta’limni tashkil etish jarayonida ta’lim oluvchining erkin, mustaqil faoliyat ko‘rsatish uchun muayyan 
shart-sharoitlarni yaratish hamda maxsus bilimlarni shakllantirish; 

•	 ta’lim oluvchilar faoliyatini nazorat qilish hamda baholashni tashkil etish; 

•	 kadrlar tayyorlash Milliy dasturi maqsadi va vazifalarini ro‘yobga chiqarish; 

•	 fan-texnika taraqqiyotidagi axborotlarni yoshlarga yetkazishni tezlashtirish.

T.R. Niyazmetovaning “O‘zbek tili va adabiyoti darslarida mustaqil ish bajarish uslubiyati” mavzusidagi 
nomzodlik dissertatsiyasida umumiy o‘rta ta’lim jarayonida o‘quvchilarning mustaqil ishlarini tashkil etish 
yo‘llari va uning o‘quvchini faollashtirishdagi ahamiyati haqida fikr yuritiladi. Garchi tadqiqotda mustaqil fikrlash 
masalasi yetakchilik qilmasada, o‘quvchining mustaqil ishlash faoliyati o‘z-o‘zidan u yoki bu darajada mustaqil 
mulohazani talab qilishi ko‘zga tashlanadi.

TADQIQOT METODOLOGIYASI
Mazkur tadqiqotning metodologik asoslari zamonaviy pedagogikaning nazariy va amaliy yutuqlari, shaxsga 

yo‘naltirilgan yondashuv, konstruktivizm, kompetensiyaviy yondashuv hamda faoliyatga asoslangan ta’lim 
konsepsiyalari bilan belgilanadi. Tadqiqotda mustaqil ta’limni samarali tashkil etishda didaktik prinsiplarning 
o‘rni, ularning mazmun-mohiyati, o‘zaro bog‘liqligi va ta’lim samaradorligiga ta’siri ilmiy-nazariy asosda tahlil 
qilinadi.

Tadqiqot metodologiyasi quyidagi ilmiy yondashuvlarni o‘z ichiga oladi:

1.	 Sistemali yondashuv. Mustaqil ta’lim – bu murakkab o‘quv-pedagogik tizim bo‘lib, unda shaxs, mazmun, 
metodlar, vositalar va natijalar o‘zaro bog‘liq komponentlar sifatida qaraladi. Ushbu yondashuv asosida 
tadqiqotda mustaqil ta’limni tashkil etishning barcha bosqichlari va elementlari tizimli tarzda tahlil qilinadi.

2.	 Shaxsga yo‘naltirilgan yondashuv. Tadqiqotda talabaning individual xususiyatlari, o‘quv motivatsiyasi, 
kognitiv faolligi va o‘zini o‘zi boshqarish qobiliyatlari asosiy e’tiborga olinadi. Mustaqil ta’limni tashkil etishda 
ta’lim oluvchining subyekt sifatidagi faol ishtiroki va uning shaxsiy rivoji uchun javobgarligi muhim omil sifa-
tida baholanadi.

3.	 Faoliyatga asoslangan yondashuv. Tadqiqot asosida mustaqil ta’lim o‘quvchi tomonidan bilimlarni faol 
egallash, ularni amaliyotda qo‘llash, tahlil qilish, muammolarni hal etish va ijodiy yondashuv orqali amalga 
oshirilishi kerak. Bu yondashuv ta’lim jarayonini o‘rganuvchining faol harakati bilan to‘ldiradi.

4.	 Kompetensiyaviy yondashuv. Mazkur yondashuvga ko‘ra, mustaqil ta’lim orqali nafaqat bilim, balki 
kasbiy, ijtimoiy va shaxsiy kompetensiyalarni shakllantirish ko‘zda tutiladi. Didaktik prinsiplar bu kompeten-
siyalarni rivojlantirishga xizmat qiluvchi asosiy vosita sifatida baholanadi.

TAHLIL VA NATIJALAR
O‘tkazilgan tadqiqot natijalari asosida quyidagi ilmiy-nazariy va amaliy xulosalarga kelindi:

1.	 Mustaqil ta’limning zamonaviy ta’lim jarayonidagi o‘rni ortib bormoqda. Bugungi ta’lim jarayonida 
mustaqil ta’lim talabalarni faollashtirish, ularning shaxsiy intellektual salohiyatini rivojlantirish va uzluksiz 
o‘z-o‘zini o‘qitishga tayyorlashning eng samarali vositalaridan biri sifatida e’tirof etilmoqda. Bu esa uni 
tashkil etishda ilmiy asoslangan yondashuvni talab qiladi.

2.	 Didaktik prinsiplar mustaqil ta’limning metodologik negizini tashkil etadi. Mustaqil ta’limni samarali 
tashkil etishda sistemalilik, izchillik, motivatsiyaga yo‘naltirilganlik, mustaqil fikrlashni qo‘llab-quvvatlash, 
individual yondashuv va refleksiv yondashuv kabi didaktik prinsiplar muhim ahamiyat kasb etadi. Aynan 
ana shu prinsiplarning uyg‘un qo‘llanilishi mustaqil ta’lim samaradorligini oshiradi.

3.	 Didaktik prinsiplarning amaliy qo‘llanilishi yetarli emas. Tahlillar shuni ko‘rsatdiki, ta’lim jarayonida 
didaktik prinsiplar har doim izchil qo‘llanilmayapti. Oliy ta’lim muassasalarida olib borilgan kuzatuv va 
tahlillar asosida mustaqil ta’lim jarayonida nazariy asoslarning yetarli darajada e’tiborga olinmasligi, tala-
balar mustaqilligini yuzaki tashkil etish holatlari kuzatildi. Bu esa mustaqil ta’lim sifatiga salbiy ta’sir ko‘rsat-
moqda.

4.	 Xorijiy tajribalar samarali yondashuvlarni aniqlashga imkon berdi. AQSh, Finlyandiya, Janubiy 
Koreya, Singapur kabi ilg‘or ta’lim tizimlarida mustaqil ta’lim shaxsga yo‘naltirilgan yondashuv, loyihaviy 
ishlar, muammoli o‘qitish va raqamli texnologiyalar bilan uzviy bog‘liq tarzda tashkil etilayotgani aniqlandi. 
Ushbu tajribalar o‘zbek ta’lim tizimi uchun muhim innovatsion asos bo‘lishi mumkin.

5.	 Tavsiya va metodik choralar. Tadqiqot asosida quyidagi tavsiyalar ishlab chiqildi:

•	 Mustaqil ta’limni tashkil etishda didaktik prinsiplar asosida metodik qo‘llanmalarni ishlab chiqish zarur.

•	 Talabalarning refleksiya qilish ko‘nikmalarini shakllantirishga yo‘naltirilgan topshiriqlar tizimi yaratilishi 
lozim.

•	 O‘qituvchilar uchun metodik qo‘llanmalar va trening dasturlarini ishlab chiqish tavsiya etiladi.

•	 Mustaqil ta’limda axborot-kommunikatsiya texnologiyalari (AKT) vositalarining roli oshirilishi va raqamli 
platformalardan samarali foydalanish yo‘llari kengaytirilishi lozim.

XULOSA VA TAKLIFLAR
Mustaqil ta’lim bugungi kunda zamonaviy pedagogik jarayonning ajralmas tarkibiy qismiga aylanib 

bormoqda. Tadqiqot natijalari shuni ko‘rsatdiki, mustaqil ta’limni samarali tashkil etish talabaning bilimga bo‘lgan 
ichki ehtiyojini faollashtirish, o‘zini o‘zi anglash va rivojlantirishga bo‘lgan intilishlarini rag‘batlantirishda muhim 
omil hisoblanadi. Bunday jarayonni tashkil etishda didaktik prinsiplarning o‘rni beqiyosdir.

Tadqiqotda shaxsga yo‘naltirilgan, kompetensiyaviy va faoliyatga asoslangan yondashuvlar asosida 
mustaqil ta’limni tashkil etishning samarali modellari tahlil qilindi. Xorijiy tajribalar misolida ta’limda mustaqillikni 
shakllantirishga xizmat qiluvchi yondashuvlar – muammoli o‘qitish, loyihaviy ishlar, tanqidiy va refleksiv fikrlash 
metodlari – mustaqil ta’lim mazmunini boyitish uchun muhim manba sifatida xizmat qildi.

O‘tkazilgan tahlillar shuni ko‘rsatdiki, mustaqil ta’limni tashkil etishda didaktik prinsiplar o‘zaro uzviy 
bog‘langan holda qo‘llanilsa, ta’lim samaradorligi oshadi, talabaning o‘quv faoliyatiga bo‘lgan mas’uliyati kucha-
yadi va kasbiy shakllanish jarayoni tezlashadi. Shu bois, kelajakda pedagogik jarayonni takomillashtirishda, 
xususan oliy ta’lim tizimida, mustaqil ta’limni puxta o‘ylangan, ilmiy asoslangan didaktik yondashuvlar asosida 
tashkil etish zarur.

Xulosa o‘rnida aytish mumkinki, mustaqil ta’lim – bu faqatgina o‘quv topshiriqlarining mustaqil bajari
lishi emas, balki shaxsiy rivojlanishning asosiy omillaridan biri bo‘lib, u orqali talabada o‘z kasbiga bo‘lgan 
mas’uliyat, hayotiy muammolarga nisbatan mustaqil qaror qabul qilish qobiliyati va ijodiy tafakkur shakllanadi. 
Demak, uni tashkil etish jarayonida didaktik prinsiplarning ilmiy-nazariy va metodik asoslarda qo‘llanishi muhim 
ahamiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

